
ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН
"ЧӐВАШ РЕСПУБЛИКИНЧЕ КУЛЬТУРА ЕТКЕРӖН 
ОБЪЕКЧӖСЕМ (ИСТОРИПЕ КУЛЬТУРА ПАЛӐКӖСЕМ) ҪИНЧЕН" САККУННЕ ТАТА ЧӐВАШ РЕСПУБЛИКИН "ЧӐВАШ РЕСПУБЛИКИН ДОКУМЕНЧӖСЕН ТИВӖҪЛӖ ЭКЗЕМПЛЯРӖ ҪИНЧЕН" САККУНӖН 19 СТАТЙИНЕ 
УЛШӐНУСЕМ КӖРТЕССИ ҪИНЧЕН

Чӑваш Республикин Патшалӑх Канашӗ
2023 ҫулхи авӑн уйӑхӗн 21-мӗшӗнче
йышӑннӑ

1 статья
Чӑваш Республикин "Чӑваш Республикинче культура еткерӗн объек-чӗсем (историпе культура палӑкӗсем) ҫинчен" 2005 ҫулхи ака уйӑхӗн 
12-мӗшӗнчи 10 №-лӗ саккунне (Чӑваш Республикин Патшалӑх Канашӗн ведомоҫӗсем, 2005, 62 №; 2006, 69 №; 2008, 75, 77 №-сем; Чӑваш Республикин Саккунӗсен пуххи, 2013, 7, 12 №-сем; 2015, 6 №; 2016, 3, 6 №-сем; 2017, 4 №; "Республика" хаҫат, 2018, ҫӗртме уйӑхӗн 27-мӗшӗ, раштав уйӑхӗн 5-мӗшӗ; 2019, ака уйӑхӗн 10-мӗшӗ, авӑн уйӑхӗн 18-мӗшӗ; 2021, утӑ уйӑхӗн 1-мӗшӗ, юпа уйӑхӗн 27-мӗшӗ; 2022, ҫу уйӑхӗн 5-мӗшӗ; "право21.рф" сеть кӑларӑмӗ, 2023, нарӑс уйӑхӗн 22-мӗшӗ, 0000000000000759 №) ҫакӑн пек улшӑнусем кӗртес: 
1) 31 статьян ятӗнче тата пӗрремӗш абзацӗнче "Чӑваш Республикин ӗҫ тӑвакан власть органӗн" сӑмахсене "Чӑваш Республикин ӗҫ тӑвакан органӗн" сӑмахсемпе улӑштарас;

2) 6 статьяна ҫакӑн пек ҫырса абзац хушса хурас: 
"Чӑваш Республикин патшалӑх влаҫӗн органӗсем Чӑваш Республикин территорийӗнче вырнаҫнӑ федераци е муниципалитет харпӑрлӑхӗнчи культура еткерӗн объекчӗсене упраса хӑварассине тата халӑх хушшинче анлӑ сарассине йӗркелес ӗҫе хутшӑнма, ҫав шутра тивӗҫлӗ мероприятисем валли Чӑваш Республикин республика бюджечӗн укҫи-тенки шутӗнчен укҫа-тенкӗ уйӑрса парас ӗҫе хутшӑнма, ҫавӑн пекех федераци пӗлтерӗшлӗ культура еткерӗн объекчӗсене (вӗсен тӗлӗшпе патшалӑх сыхлас енӗпе пурнӑҫламалли полномочисене Федераци саккунӗн 91 статйипе килӗшӳллӗн Раҫҫей Федерацийӗн субъекчӗсен патшалӑх влаҫӗн органӗсене панӑ) патшалӑх сыхлас енӗпе пурнӑҫламалли мероприятисем валли пӗрле укҫа-тенкӗ уйӑрас ӗҫе хутшӑнма пултараҫҫӗ.";
3) 151 статьян 7-мӗш пайӗнче "Чӑваш Республикин ӗҫ тӑвакан влаҫӗн органне" сӑмахсене "Чӑваш Республикин ӗҫ тӑвакан органне" сӑмахсемпе улӑштарас;
4) 16 статьян пӗрремӗш абзацӗнче "Чӑваш Республикин ӗҫ тӑвакан влаҫӗн органӗ" сӑмахсене "Чӑваш Республикин ӗҫ тӑвакан органӗ" сӑмах-семпе улӑштарас.

2 статья
Чӑваш Республикин "Чӑваш Республикин докуменчӗсен тивӗҫлӗ эк-земплярӗ ҫинчен" 2008 ҫулхи раштав уйӑхӗн 17-мӗшӗнчи 60 №-лӗ сакку-нӗн (Чӑваш Республикин Патшалӑх Канашӗн ведомоҫӗсем, 2008, 78 №; 2010, 85 №; "Республика" хаҫат, 2012, чӳк уйӑхӗн 22-мӗшӗ; Чӑваш Республикин Саккунӗсен пуххи, 2013, 12 №; 2016, 12 №; "Республика" хаҫат, 2022, чӳк уйӑхӗн 16-мӗшӗ) 19 статйине улшӑну кӗртес, "Чӑваш Республикин ӗҫ тӑвакан власть органӗсене" сӑмахсене "Чӑваш Республикин ӗҫ тӑвакан органӗсене" сӑмахсемпе улӑштарас.

3 статья
Ҫак Саккун ӑна официаллӑ йӗркепе пичетлесе кӑларнӑ кунран пуҫла-са вӑя кӗрет.

